
Annotatsiya: Ushbu tadqiqot atmosferaning ifloslanishi va uning inson 

salomatligiga ta’siri bo‘yicha muhim ma’lumotlarni o‘z ichiga oladi. Tadqiqot 

davomida transport vositalari va sanoat chiqindilarining havo ifloslanishidagi roli, 

O‘zbekiston bo‘yicha statistik ma’lumotlar hamda ifloslanishning nafas yo‘llari, 

yurak-qon tomir tizimi va immunitetga salbiy ta’siri tahlil qilingan. Shuningdek, 

changli bo‘ronlar va ularning ekologik oqibatlari ham o‘rganilgan. Havo sifatini 

yaxshilash bo‘yicha samarali choralar taklif etilgan. 

Kalit so‘zlar: Atmosfera havosi, ekologik muammo, ifloslanish manbalari, 

transport chiqindilari, sanoat chiqindilari,changli bo‘ronlar,  havo sifati 

Atmosfera havosining ifloslanishi bugungi kundagi eng dolzarb ekologik 

muammolardan biridir. Antropogen omillar, xususan, sanoat va transport chiqindilari 

natijasida havo sifati yomonlashib, inson salomatligiga jiddiy ta’sir ko’rsatmoqda. 

Jahon sog’liqni saqlash tashkiloti ma’lumotlariga ko’ra, har yili millionlab insonlar 

havoning ifloslanishi sababli turli kasalliklardan aziyat chekmoqda. 

Atmosfera havosining ifloslanish manbalari 

❖ Avtotransport chiqindilari (CO2, NOx, uglevodorodlar va boshqa zararli 

moddalarning ajralishi); 

❖ Sanoat korxonalari tomonidan atmosferaga tashlanayotgan kimyoviy 

moddalar; 

❖ Orol dengizi tubining qurishi natijasida yuzaga kelgan changli bo’ronlar. 

Ifloslangan havoning inson salomatligiga ta’siri 

❖ Nafas olish yo’llari kasalliklari (bronxit, astma, o’pka saratoni); 

❖ Yurak-qon tomir kasalliklari (gipertoniya, yurak ishemik kasalliklari); 

❖ Allergik reaksiyalar va immun tizimining zaiflashishi. 

O’zbekistonda atmosferaning ifloslanishi holatini tahlil qilish 

❖ O’zbekistonda 2 milliondan ortiq avtotransport vositalari ro‘yxatga 

olingan bo‘lib, ularning atmosferaga chiqarayotgan chiqindilari umumiy zararli 

tashlanmalarning 65 foizini tashkil qiladi; 

❖ Toshkent shahrida havo ifloslanishining 90 foizi avtotransport vositalari 

hissasiga to‘g‘ri keladi; 



Volume 1 № 1| MART  2025  

78                                                                                                        https://eyis.org.uz 

❖ Namangan shahrida 2019 yilda atmosfera havosiga chiqarilgan jami 17 

403 tonna zararli moddadan 94 foizi transport vositalariga tegishli; 

❖ Orolbo‘yi hududlarida changli bo‘ronlarning ortishi ekologik 

muammolarni yanada kuchaytirgan. 

Statistik tahlil 

❖ Jahon sog‘liqni saqlash tashkiloti (JSST) ma’lumotlariga ko‘ra, har yili 

havoning ifloslanishi sababli dunyo bo‘ylab 8 milliondan ortiq inson vafot etadi; 

❖ O‘zbekiston bo‘yicha yillik o‘lim darajasi har 100 ming aholiga 81,1 

kishini tashkil etadi; 

❖ 2020 yilgi hisobotga ko‘ra, O‘zbekiston PM2.5 miqdori bo‘yicha dunyoda 

18-o‘rinni egallagan (29,9 µg/m³); 

❖ Orolbo‘yi hududlarida changli bo‘ronlar natijasida havo tarkibidagi zararli 

moddalar me’yordan 30 barobar oshib ketgan; 

❖ 2021 yilning 4 noyabr kuni Toshkent shahrida havodagi chang miqdori 

me’yordan 30 barobar oshgan va shu kuni “Tez yordam”ga bo‘lgan chaqiriqlar soni 

649 taga ortgan. 

Muhokama 

1. O‘zbekiston atmosferasining ifloslanishi nafaqat yirik shaharlar, balki 

qishloq hududlariga ham ta’sir ko‘rsatmoqda; 

2. Sanoat chiqindilari va transport vositalari chiqarayotgan zaharli gazlar 

nafaqat nafas yo‘llari kasalliklarini, balki yurak-qon tomir kasalliklarini ham 

kuchaytirmoqda; 

3. Toshkent va Namangan kabi yirik shaharlarda transport vositalari havo 

ifloslanishining asosiy manbai bo‘lib qolmoqda, bu esa jamoat transporti va ekologik 

muqobil yechimlarni rivojlantirish zaruratini ko‘rsatadi; 

4. Orolbo‘yi hududlaridagi changli bo‘ronlar havo sifatiga jiddiy ta’sir 

ko‘rsatib, aholi salomatligiga salbiy ta’sir qilmoqda; 

5. PM2.5 ko‘rsatkichlarining yuqori darajada bo‘lishi O‘zbekistonning havo 

sifati bo‘yicha global muammolar ichida joylashganini tasdiqlaydi va bu borada davlat 

miqyosida qat’iy chora-tadbirlarni amalga oshirish zarurligini anglatadi. 

Atmosfera havosini muhofaza qilish choralari 

➢ Ekologik toza transport vositalarini ko’paytirish; 

➢ Sanoat chiqindilarini kamaytirish va ekologik normativlarga rioya qilish; 

➢ Ko’kalamzorlashtirish va changli bo’ronlarning oldini olish choralari; 

➢ Jamoatchilik o’rtasida ekologik xabardorlikni oshirish. 

Xulosa qilib aytganda atmosfera havosining tozaligi inson salomatligi uchun 

muhim omillardan biri hisoblanadi. Havo ifloslanishining oldini olish va kamaytirish 

maqsadida kompleks choralar ko’rish lozim. Bunda davlat siyosati, ekologik qonunlar 

va jamoatchilik ishtiroki katta ahamiyat kasb etadi. 

